
Gbe aɖe gbe ʋĩi la, wodɔ 
mawudɔla Gabriel ɖo ɖe Yuda 
ɖetugbi dzetugbe aɖe si ŋkɔe nye 
Maria la gbɔ. Egblɔ nɛ bena, 
“Àdzi ŋutsuvi eye nàyɔ eŋkɔ 
be Yesu. Woayɔe be Dziƒoʋĩtɔ 

la ƒe Vi. 
Aɖu fia tso 

mavɔ yi 
mavɔ me.”



Nyɔnuvi la bia ɖikeketɔe be, “Aleke 
nu sia lawɔ adzɔ esi nyemedɔ ŋutsu 
aɖeke gbɔ kpɔ o. Mawudɔla la 
gblɔ na Maria bena ɖevi la 
ava tso Mawu gbɔ. 
Amegbetɔ aɖeke 
manye fofo nɛ o. 



Mawudɔla la yi dzi 
gblɔ na Maria be 
edaa Elizabet fɔ fu le 
eƒe tsitsi me. Esia hã
nye nukunu. Eteƒe 
medidi o, Maria ɖi 
tsa yi Elizabet gbɔ.  
Woa kple eve la 
wokafu Mawu.



Wodo Maria ɖeɖe 
ŋugbe na ŋutsu aɖe si 
ŋkɔe nye Yosef la. 
Yosef lé blanui esime 
wòse be Maria fɔ fu. 
Ebu be ŋutsu bubu 
aɖee do fuae. 



Mawudɔla gblɔ na Yosef le 
drɔẽ me be ɖevi la nye Mawu 
ƒe Vi. Ele be Yosef nakpe ɖe 
Maria ŋu woakpɔ ɖevi la ta.



Yosef xɔ nya sia dzi se eye wòɖo to Mawu. Eɖo to 
dusewo hã. Ɖe se yeye aɖe si wowɔ nu la, woa kple 
Maria woyi wo de, 
Betlehem bena 
woaxe woƒe 
adzɔnuwo.



Ŋkeke la de be 
Maria nadzi vi. 
Ke Yosef mekpɔ 
xɔ le teƒe aɖeke o. 
Amedzrodzeƒewo 
katã yɔ.



Mlɔeba la, Yosef va ke ɖe lãnyiƒe aɖe ŋu. Afi mae wodzi 
Yesu ɖevi la ɖo. Dadaa dae ɖe lãwo ƒe nuɖugba me, afi 

si wokɔa lãwo ƒe nuɖuɖu ɖo.



Le wo gbɔ lɔƒo la, alẽkplɔla aɖewo nɔ woƒe alẽ siwo nɔ 
alɔ̃ dɔm la ŋu dzɔm. Mawudɔla aɖe ɖe eɖokui fia wo 

eye wògblɔ nya nyui wɔnuku sia 
na wo.



“Wodzi Ɖela na mi le Dawid ƒe du la me egbe. Ame 
siae nye Kristo Aƒetɔ la. Miakpɔ vidzĩ

la le lãwo ƒe nuɖugba me.”



Tete mawudɔla geɖe siwo le keklẽm 
mlamlamla la ɖe wo ɖokuiwo fia wo. 



Wole Mawu kafum hele gbɔgblɔm be, “Ŋutikɔkɔe 
woana Mawu si le dziƒo boo; ŋutifafa nanɔ 
anyigba la dzi eye nublanuikpɔkpɔ 

nanɔ amewo dome.”



Alẽkplɔlaawo ɖe abla yi ɖe lãnyiƒe la. 
Esi wokpɔ ɖevia la, wogblɔe na ame sia 
ame be yewokpɔ nu si mawudɔlawo gblɔ 

tso ɖevia ŋu la.



Le ŋkeke blaene megbe la, Yosef 
kple Maria wokplɔ Yesu va gbedoxɔ 

si le Yerusalem la me. Esi 
woyi afi ma la, ŋutsu 
aɖe si ŋkɔe nye Simeon 
la kafu Mawu ɖe ɖevi 
la ta. Anna, 
nyagãɖeɖi aɖe 
si hã nye 
Aƒetɔ ƒe 
dɔla la hã
da akpe 
na Mawu.



Woa kple eve la 
wonya be Yesue nye 
Mawuvi kple Ɖela si ƒe 
ŋugbe wodo la. Yosef 
tsɔ ahɔnɛ eve tsɔ sa vɔ. 
Esia nye vɔsa si Mawu 
ƒe se la gblɔ 
be ame 
dahewo 
nasa 
nenye 
be wokɔ 
vidzĩ yeye 
va Aƒetɔ 
la ŋkume. 



Ɣeyiɣi aɖewo megbe 
la, ɣletivi tɔxɛ aɖe 
kplɔ Nunyalawo tso 
ɣedzeƒe du aɖe me 
va Yerusalem. 

Wobia be, “Afi ka 
Yudatɔwo ƒe fia la 
le? Míedi be míade 
bubu eŋu.” 



Fia Herodes se 
Nunyalaawo ŋkɔ. Exa 
nu vevie ŋutɔ. Egblɔ na 
wo be ne wokpɔ Yesu la, 
woava gblɔe na ye. Egblɔ 
bena, “Medi be nye hã
made bubu eŋu.” Gake 
alakpa dam wònɔ. Ɖe 
wòdi be yeawu Yesu.



Ɣletivi la kplɔ nunyalaawo yi 
aƒe si me tututu Maria kple 
Yosef wonɔ kple ɖevia la me. 
Mɔzɔla siawo dze klo de bubu 
Yesu ŋu eye wotsɔ nunana 

geɖe siwo nye sika 
kple ami ʋeʋiwo 
la nɛ.



Mawu gblɔ na Nunyalaawo 
be woatrɔ adzo dzaa. Herodes 
do dɔmedzoe vevie. Esi wònye 
fia vɔɖ̃i sia ɖoe kplikpaa be 
yeawu Yesu ta la, ena wowu 
ŋutsuviɖeviwo katã le 

Betlehem. 



Gake Herodes mete 
ŋu ka asi Mawu Vi la 
ŋu o! Woɖe nu sia fia 
Yosef le drɔẽ me, eya 
ta ekplɔ Maria kple 
ɖevi la yi ɖaɣla ɖe 
Egipte.



Esi Herodes ku 
la, Yosef gakplɔ 
Maria kple 
Yesu gbɔe. 

Wonɔ Nazaret-du sue aɖe 
si te ɖe Galelia-ƒua ŋu la me.



Yesu Dzidzi

Woakpɔ ŋutinya sia tso Mawu ƒe nya la, 
Biblia me,

le

Mateo 1-2, Luka 1-2

“Wò nya la klẽ ɖe menye.” 
Psalmowo 119:130



Nuwuwu



Biblia ŋutinya sia ƒo nu na mí tso míaƒe 
nukunu Mawu si wɔ mí eye wòdi be nànya ye la ŋu.

Mawu nya be míewɔ nu gbegblẽ siwo nye nu vɔw̃o la. Nu vɔ̃ ƒe 
tohehee nye ku. Gake Mawu lɔ̃ wò ale gbegbe be wòdɔ via akogo, 
Yesu, bena wòaku ɖe atitsoga ŋu eye woahe to nɛ ɖe wò nu vɔw̃o 

ta. Ale Yesu va anyigba sia dzi eye wògatrɔ yi dziƒo! Ne èxɔ Yesu 
dzi se la, ekema biae be wòatsɔ wò nu vɔw̃o ake wò. Awɔe na wò!  
Ava nɔ mewò fifi laa eye wò hã anɔ anyi kpli tso mavɔmavɔ me. 

Ne èxɔe se be esiae nye 
nyateƒea la, ekema gblɔ nya siawo na Mawu:

Yesu, mexɔe se be Mawue nènye, eye nèva trɔ zu amegbetɔ be 
yeaku ɖe nye nu vɔw̃o ta. Azɔ la Ègale agbe. Meɖe kuku ge ɖe 
menye eye nàtsɔ nye nu vɔw̃o akem, ale be agbe yeye nasu anyi 
eye mava nɔ gbɔwò gbe ɖeka tso mavɔmavɔ me. Kpe ɖe ŋunye 

be maɖo to Wò eye manɔ agbe na wò abe viwò ene. Amen.

Xlẽ Biblia eye nado gbe ɖa na Mawu gbe sia gbe! Yohanes 3:16

